
▣ Қазақстан Республикасының 
Парламенті - елдің заң шығару қызметiн 
жүзеге асыратын ең жоғарғы өкiлдiктi 
орган.

▣ 1995 жылы 30 тамызда бүкiлхалықтық 
референдуммен қабылданған ҚР 
Конституциясына сəйкес Парламент екi 
рет (1995 жылы жəне 1999 жылы ) 
сайланды.



▣ Парламент тұрақты негізде жұмыс істейтін екі 
Палатадан, Сенаттан жəне Мəжілістен тұрады. Сенат 
əр облыстан, республикалық маңызы бар қалалардан 
жəне Қазақстан Республикасының астанасынан екі 
адамнан, тиісінше облыстың республикалық маңызы 
бар қаланың жəне Республика астанасының барлық 
өкілдікті органдары депутаттарының бірлескен 
отырысында сайланатын депутаттардан 
құрылады. Сенаттың жеті өкілеттілігі мерзіміне 
Республика Президенті тағайындайды. Ал мəжіліс 
жетпіс жеті депутаттан тұрады. Алпыс жеті депутат 
аумақтық сайлау округтегі бойынша сайланады. Он 
депутат партиялық тізімдер негізінде сайланады. 
Сенат депутаттарының өкілеттік мерзімі – алты жыл, 
Мəжіліс депутаттарының өкілеттік мерзімі – бес жыл.



▣ Қазақстан Республикасының Парламенті Мəжiлiсі - Қазақстан 
Республикасының жоғарғы заң шығарушы органның төменгі палатасы. 
Мəжіліс конституциялық заңда белгіленген тəртіппен сайланатын жүз 
жеті депутаттан тұрады. Парламент депутаты бір мезгілде екі Палатаға 
бірдей мүше бола алмайды..

▣ Мəжілістің тоқсан сегіз депутатын сайлау жалпыға бірдей, тең жəне 
төте сайлау құқығы негізінде жасырын дауыс беру арқылы жүзеге 
асырылады. Мəжілістің тоғыз депутатын Қазақстан халқы 
Ассамблеясы сайлайды. Мəжіліс депутаттарының кезекті сайлауы 
Парламенттің жұмыс істеп тұрған сайланымы өкілеттігінің мерзімі 
аяқталардан кемінде екі ай бұрын өткізіледі .

▣ Парламент немесе Парламент Мəжілісі депутаттарының кезектен тыс 
сайлауы тиісінше Парламент немесе Парламент Мəжілісінің өкілеттігі 
мерзімінен бұрын тоқтатылған күннен бастап екі ай ішінде өткізіледі .

▣ Қазақстан Республикасының азаматтығында тұратын жəне оның 
аумағында соңғы он жылда тұрақты тұрып жатқан адам Парламент 
депутаты бола алады. Жасы отызға толған, жоғары білімі жəне кемінде 
бес жыл жұмыс стажы бар, тиісті облыстың, республикалық маңызы 
бар қаланың не Республика астанасының аумағында кемінде үш жыл 
тұрақты тұрып жатқан адам Сенат депутаты бола алады. Жасы жиырма 
беске толған адам Мəжіліс депутаты бола алады .





▣ Бірінші сайланым (1996 - 1999)
▣ Қазақстан Республикасы Парламентінің Мəжілісіне 

алғашқы сайлау 1995 жылы 9 желтоқсанда болды. 
Мажоритарлық жүйе негізінде 67 депутат сайланды. 
Бірінші сайланымдағы Қазақстан Республикасы 
Парламенті Мəжілісі депутаттарының өкілеттіктері 1996 
жылы 30 қаңтарда бірінші сессияның ашылуынан 
басталды.

▣ Депутаттық корпуста жергілікті атқарушы органдардың 
жəне мəслихаттың басшылары мен қызметкерлері басым 
болды - олар 19 адам. Əрбір бесінші депутат 
кəсіпорынның, қауымдастықтың, фирманың, қордың 
жəне басқа құрылымдардың басшылары болып жұмыс 
істеген. 9 депутат ғылым, жоғары оқу орындары 
қызметкерлері, мұғалім болған. Əрбір оныншы депутат 
Президент Əкімшілігінің, министрліктер мен 
республикалық комитеттердің қызметкерлері болған. 4 
парламентарий уақытша жұмыс істемеген. 



▣ Екінші сайланым (1999- 2004)
▣ 1999 жылдың күзінде енгізілген конституциялық өзгерістерге сəйкес 

алғаш рет Орталық Азия өңірінде аралас схема бойынша Қазақстан 
Республикасы Парламентінің Мəжілісіне сайлау өтті, бұл саяси 
партияларға тең өкілдік негізінде партиялық тізім бойынша 
Парламентке сайлану мүмкіндігін берді. Осындай жаңалықтардың 
нəтижесінде бұл сайлау, парламенттік үлгідегі саяси партиялар құру 
процесін ынталандыра отырып, жоғары саяси мəнімен жəне баламалы 
түрде өтуімен ерекшеленді. Сайлауға 10 саяси партия қатысты. 
Мажоритарлық бір мандатты округтарда 547 кандидат тіркелді. 
Жалпы сайлау барысында сол кезеңде Қазақстан үшін бұрын-соңды 
болмаған кандидаттар саны – орташа есеппен бір орынға сегіз адам 
тіркелді.

▣ Парламент Мəжілісіне сайлау қорытындылары бойынша бір мандатты 
округтар бойынша 67 депутат жəне біртұтас жалпыұлттық округ 
бойынша партиялардан 10 депутат сайланды. Олар жеті проценттік 
барьерді еңсерген төрт партияның – «Отан», Азаматтық, Аграрлық 
жəне Коммунистік партияның өкілдері болды. Сайланған 77 
депутаттың 8-і - əйелдер, 74-і – жоғары білімді, 30-ға жуығы екі 
жоғары оқу орындарын бітірген адамдар болды. Депутаттар арасында 
1 академик, 7 доктор жəне əртүрлі мамандықтары бар 20 ғылым 
кандидаты болды.



▣ Үшінші сайланым (2004-2007)[өңдеу]
▣ Үшінші сайланған Қазақстан Республикасы Парламентінің Мəжілісін 

сайлау 2004 жылғы қыркүйекте болып өтті. Сайлауға 12 саяси партия 
қатысты, олардың ішінде 4-уі – екі сайлау блогының құрамында.

▣ Сайлау нəтижесінде Қазақстан Республикасы Парламентінің 
Мəжілісіне 77 депутат сайланды. 67 депутат Республиканың 
əкімшілік-аумақтық бірлігі ескеріле отырып құрылған, шамамен 
сайлаушылардың саны тең бір мандатты аумақтық сайлау округтері 
бойынша сайланды. 10 депутат барабар өкілдік жүйесі бойынша жəне 
біртұтас жалпыұлттық сайлау округінің аумағы бойынша партиялық 
тізімдер негізінде сайланды. Олардың ішінде 7 депутат «Отан» 
республикалық саяси партиясынан, бір-біреуден «Асар» 
республикалық партиясынан, «Ақ жол» демократиялық партиясынан 
жəне Қазақстанның Аграрлық жəне Азаматтық партияларының 
«АИСТ» сайлау блогынан (Еңбекшілердің аграрлық-индустриялық 
одағы) сайланған.

▣ Сайланған парламентарийлердің жалпы санынан 59 депутатты саяси 
партиялар ұсынды: «Отан» республикалық саяси партиясынан – 42, 
«АИСТ» сайлау блогынан - 11, «Асар» республикалық партиясынан – 
4, «Ақ жол» демократиялық партиясынан – 1, Қазақстан 
Демократиялық партиясынан - 1. Өзін өзі ұсынғандар – 18 депутат.



▣ Төртінші сайланым (2007-2011)
▣ Төртінші сайланған Қазақстан Республикасы Парламенті Мəжілісінің сайлауы 

Конституцияға 2007 жылғы мамырда енгізілген өзгерістер мен толықтыруларға 
сəйкес, 2007 жылғы тамызда өтті.

▣ Жаңартылған Конституцияға сəйкес Мəжіліс 107 депутаттан құралды. 98 депутат 
біртұтас жалпыұлттық сайлау округі бойынша жасырын дауыс беру жағдайында 
жалпыға бірдей, тең жəне тікелей сайлау құқығы негізінде партиялық тізімдер 
бойынша сайланды. Қалған депутаттар Қазақстан халқы Ассамблеясынан 
сайланды.

▣ Жеті саяси партия қатысқан 2007 жылғы 18 тамыздағы сайлауда 7 проценттік 
барьерді тек «Нұр Отан» Республикалық Халықтық-Демократиялық партиясы 
ғана еңсерді, одан сайланған депутаттар Парламент Мəжілісіндегі барлық 98 
орынды алды. Палатадағы 9 орын Қазақстан халқы ассамблеясы 2007 жылғы 20 
тамызда сайлаған депутаттарға берілді.

▣ Мəжілістің құрамына бұрынғы сайланымның депутаттық корпусынан – 39 
депутат, мемлекеттік басқару органдарынан – 24 адам, жергілікті басқару 
органдарынан – 19 адам, бизнес құрылымдарынан – 8 адам, білім беру, ғылым 
жəне мəдениет саласынан – 8 адам жəне басқа салалардан 9 адам кірді. Палатада 
білімі бойынша əр түрлі біліктілігі бар инженерлер – 42, заңгерлер – 34, бір 
бөлігі басқа бейін бойынша екінші жоғары білім алған педагогтар басым – 23 
депутат. 21 депутаттың – экономикалық білімі, 9-ның ауыл шаруашылық білімі 
болды. Депутаттық корпуста сондай-ақ дəрігерлер, халықаралық қатынастар 
мамандары, журналистер, мəдениет пен өнер жəне басқа да мамандықтар 
қызметкерлері болды. 



▣ Бесінші сайланым (2012 жыл - )
▣  Толық мақаласы: Қазақстан Республикасы Парламентінің 

Мəжіліс депутаттарының тізімі (V сайланым)
▣ Бесінші сайланған Қазақстан Республикасы Парламенті 

Мəжілісінің жаңа құрамы 2012 жылғы қаңтарда жасақталды.
▣ Сайлауға жеті саяси партия қатысты, олардың үшеуі сайлау 

қорытындысы бойынша сайлаушылардың 7 %-дан астам 
дауысына ие болып, Парламент Мəжілісіне өтті, олар: «Нұр 
Отан» Халықтық-Демократиялық партиясы (80,99%), «Ақ жол» 
Қазақстанның Демократиялық партиясы (7,47 %), Қазақстан 
коммунистік халық партиясы (7,19 %).

▣ Парламент Мəжілісінде «Нұр Отан» партиясынан - 83 депутат, 
«Ақ жол» партиясынан – 8 депутат, ҚКХП-дан 7 депутат 
жұмыс істейді. Қазақстан халқы ассамблеясынан 9 депутат бар. 
Мəжілісте барлығы 107 депутат жұмыс істейді.

▣ Мəжілістің құрамына бұрынғы сайланымның депутаттық 
корпусынан 43 депутат өтті. Палатада білімі бойынша əр түрлі 
біліктіліктегі инженерлер – 30 депутат, 21 педагог, 13 заңгер 
депутат бар. 21 депутаттың экономикалық білімі, 10 
депутаттың ауыл шаруашылығы білімі бар. 

